
[22:0] Bismi ALLAH, Alrahman, Alrahim.

[22:1] Ya ku mutane, ku girmama Ubangiginku, saboda girgizar gqasa na
tsayuwar sa‘a abu ne mai girma.

[22:2] A ranar da za ku gan ta, har dukan mai shayar da mama za ta Jefad
da jaririnta, kuma dukan mau ciki za ta zubar da cikinta. Za ku ga mutane
suna maye, kamar suna mayen buguwa, alhali kuwa ba mayen buguwa ba
ne. Dalili shi ne, azabar ALLAH ce mai tsanani.

[22:3] Daga cikin mutane, akwai wadanda suke jayayya game da sha’anin
ALLAH ba tare da ilmi ba, kuma suna bin kowane shaidan mai taurin kai.

[22:4] An wajabta masa cewa wanda ya jibince shi, to, sai ya batar da shi,
kuma ya shiryar da shi zuwa ga azabar sa’iri.

[22:5] Ya ku mutane! Idan kun kasance a cikin shakkan a tashin iiyama, to,
lalle ne Ml, Man halittaku daga turbaya, sa'an nan kuma daga gudajin jini,
sa'an nan kuma daga tadka wadda ake halittawa da wadda ba a halittawa
domin, Mu bayyana muku. Kuma Muna tab batar da abin da Muke so a cikin
mahaifa zuwa ga wani ajali ambatacce, sa'an nan kuma Muna fitar da ku
kuna jariri, sa'an nan kuma domin ku kai ga cikar karfinku. Kuma daga cikin
ku akwai wanda ke mutuwa, kuma daga gare ku akwai wanda ake mayarwa
zuwa ga mafi kaskancin rayuwa domin kada ya san kdme a bayan ya sani.
Kuma kana ganin kasa shiru, sa'an nan idan Muka saukar da ruwa a kanta,



sai ta girgiza kuma ta kumbura, kuma ta tsirar da tsirrai daga kdwane nau'i
mai ban sha'awa.

[22:6] Wannan ne ya tabbatar da cewa ALLAH Shi ne Gaskiya, kuma lalle
ne shi Yake rayar da matattu, kuma Shi ne Mai iko a kan kome.

[22:7] Kuma da cewar Sa'ar tashin giyamah mai zuwa ce, babu shakka a
cikinta, kuma lalle ne ALLAH Yana tayar da wadanda suke a cikin kaburbura.

[22:8] Kuma daga mutane akwai masu yin musu game da ALLAH ba da

wani ilmi ba kuma ba da wata shiriya ba, kuma ba da wani littafi mai
fadakarwa ba.

Abin da Suke Yawan Aukuwa

[22:9] A kan girman kai, sai ya yi yuqurin ya batar da wasu daga tafarkin
ALLAH. Ta haka ne, yana da wani wulakanci a duniya, kuma za mu dandana
masa azabar qonewa a Ranar Algiyamah.

[22:10] (za ce masa): Kazallka abin da hannayenka biyu suka gabatar
kenan a kanka. Kuma ALLAH ba zama Mai zalunci ba, ga bayinSa.

Abokin Halin Yanaye Mai Kyau

[22:11] Kuma daga mutane akwai mai bauta wa ALLAH a kan halin yanaye
mai kyau. Idan wani alheri ya same shi, sai ya gamsu da shi. Amma idan
wata fitina ta same shi, sai ya kau da fuskarsa. Ta haka ne, ya yi hasarar
duniya da Lahira. Wannan ita ce hasara na ainihi.

[22:12] Yana kiran baicin ALLAH, abin da ba shi da iko ya cutar da shi, ko
ya amfanar da shi; wannan ita ce bata na ainihi.

[22:13] Yana kiran abin da ya fi zama mafi cutar da shi, a maimakon mafi
amfanar da shi. Lalle, wannan shi ne, tir, da majibinci! Kuma tir da wani
abokin zama!

[22:14] ALLAH Yana shigar da wadanda suka yi imani kuma suka aikata
ayyukan gwarai a cikin gidajen Aljannah, goramu na gudana daga
garqashinsu. ALLAH Mai aikata duk abin da Yake so ne .

Farin Ciki Tun Daga Yanzu, Da Na Har Abada

[22:15] Idan wani yana zaton cewa ALLAH ba zai taimake shi ba a cikin
duniya da Lahira, to, sai ya koma ga (Mahaliccinsa) zuwa sama, sa'an nan
kuma ya yanke (dogara ga kowa). To, zai ga cewa lalle kaidinsa ya gusar da
duk abin da yake damunsa na takaici.

[22:16] Kuma kamar haka Muka saukar da Shl, ayoyi bayyanannu. Kuma
lalle ne ALLAH Yana shiryar da wanda Yake so (ay zama shiriyayye).

Allah: Mahukunci kadai

[22:17] Lalle ne wadanda suka yi imani da wadanda suke Yahudu, da
wadanda suka tuba (Saba'awa) da Kirista, da Majusawa, da wadanda suka vyi
shirka, to, ALLAH zai yi hukunci a tsakaninsu a Ranar Algiyamah. ALLAH
Mashaidi ne a kan dukkan kome.

[22:18] Shin, ba ka ankara ba cewa, zuwa ga ALLAH wanda yake a cikin
sammai da wanda yake a cikin kasa yake yin sujadah, da rana, da wata, da
taurari, da tsaunika, da itatuwa, da dabbobi, da kuma masu yawa daga



mutane? Kuma wadansu masu yawa daga mutane azaba ta tabbata a kansu.
Kuma wanda ALLAH Ya wulakantar, to, ba ya da wani mai girmama shi.
ALLAH Mai aikata duk abin da Yake so ne.

Yaya Munin Jahannamah Take!*

[22:19] Ga wadannan qungiyoyi biyu ne masu husuma game da sha'anin
Ubangijinsu. To, sai wadanda suka kafirta, za dinka masu wadansu tufafin
gidan wuta daidai da su. Ana ta zuba masu tafasasshen ruwan azaba bisa
kawunansu.

*22:19-22 Mutanen da suka nace a kan zuwansu gidan wuta za su yi korafi
da cewa: 'Idan da sun san yadda munin wanna ya ke, da sun canja
halayensu.’ To, za gaya masu cewa ai an kwatanta masu munin gidan wuta

ta hanyar hikimar lafazin alamun kalmomi. Za iya lura da cewa Aljannah da
wuta, kusan ana ambatansu ne tare a cikin Alqur’ani.

[22:20] Da shi za narkar da abin da ke a cikin cikinsu da fatan jikinsu.

[22:21] Kuma za tsare su a cikin tukwanen baqin karfe.

[22:22] A koyaushe suka yi niyan fita daga irin wannan zuIIumln, sai a
mayar da su a cikinta, (a ce masu): "Ku dandani azabar toyawa."

[22:23] ALLAH zai shigar da wadanda suka yi imani kuma suka aikata
ayyukan gwarai a cikin gidajen Aljannah, masu goramu suna gudana daga
garqashinsu. Za gawata su a cikinsu, da wadansu mundaye na zinari da lu'u-

lu'u. Kuma tufafinsu a cikinsu alharini ne.

[22:24] Kuma an shiryar da su zuwa ga mai kyau na zance; kuma an
shiriyar da su zuwa ga, hanyar wanda ake gode wa.

[22:25] Lalle ne, wadanda suka kafirta kuma suka taushe wadansu daga
hanyar ALLAH, da masallaci mai alfarma wanda Muka sanya shi ga dukan
mutane - ko da sun kasance mazauni ne a ciki, ko masu ziyara - kuma suka
nemi su gurbatad da gaskiya a cikinsa da zalunci, to, za Mu dandana masa
daga wata azaba mai radadi.

Haji, Kamar Sauran Shikashikan Musulinci,
An Hukunta Su Ne Ta Hannun Ibrahim*

[22:26] Kuma sai Muka kafa wa Ibrahim dakin ibada (Muka ce masa): "Kada
ka hada kome da Ni ga bauta, kuma ka tsarkake dakiNa domin masu dawafi,

da mazauna kusa, da masu ruku'u, da masu sujadah.

*22:26 Ibrahim shi ne asalin manzo na Islama. Dubi 22:78 da shafi 9.

[22:27] "Kuma ka zayyana ga mutane da wajabcin aikin Hajji. za su zo
maka ta hanyan tafiya da gafafu, da kuma a kan kowane hayoyi (dabam
dabam na tafiya). Za su zo daga wurare masu nisa."

*22:26 Ibrahim shi ne asalin manzo na Islama. Dubi 22:78 da shafi 9.

[22:28] Za su iya su nemi amfanin kasuwana, kuma su ambaC| sunan
ALLAH a cikin gayyadedden kwanaki saboda abin da Ya azurta su da shi
daga dabbobin jin dadi. “Sai ku ci daga gare su, kuma ku ciyar da mai
qududu da matalauci.”

[22:29] "Sa'an nan kuma sai su cika ibadarsu, kuma su cika alkawarinsu
kuma su yi dawafi ga tsohon dakin bauta."

[22:30] Kazalika ne, wadanda suka girmama hukunce-hukuncen ALLAH to,
su ne mafificin lada a wurin Ubangijinsu. Kuma an halatta maku dabbobin
ni'ima abin ci, sai dai wanda aka gayyade maku na haram. Saboda haka ku
nisanci gazanta daga gumaka, kuma ku nisanci gazanta daga shaidar zur.

[22:31] Kuna ku kasance masu duqufa ga ibada domin ALLAH, ba masu yin
shirka da Shi ba. Kuma wanda ya yi shirka da ALLAH, to, yana kamar
wanda ya fado ne daga sama, sa'an nan ungulu ya fizge shi, ko iska ta
dauke shi zuwa cikin kwazazzabo mai zurfi.

[22:32] Ta haka ne, wadanda suka girmama ayyukan ibadun ALLAH, to,
sun nuna ayyukan qwarai na ibada da ke zukatarsu.

Dabbobi Layya A Lokacin Hajji*

[22:33] Kuna da (dabbobi) masu yawan amfani gare ku ga wani lokaci, kafin
ku yi hadaya da su zuwa tsohon dakin ibada.

*22:33 Dobbobin hadaya daga aikin hajji suna kiyaye dukiyar gasa a wurin
ayyukan hajji. Idan aka yi la’kari da cewa kusan mahajjata 2,000,000 ne
suke taruwa a Makka a lokacin aikin hajji.

[22:34] Kuma ga kowace al'umma Mun sanya ibadar yanka, domin su
ambaci sunan ALLAH a kan abin da Ya azurta su da shi daga dabbobin
ni‘ima. Sa'an nan kuma abin bautawarku abin bautawa ne Guda, saboda
haka ku sallama Masa. Kuma ka yi bishara ga masu biyayya.

[22:35] Wadanda suke idan an ambaci ALLAH sai zukatansu su vyi
makyarkyata, kuma suna da haquri a kan wani masifar da ya same su, da
tsayar da sallah, kuma suna ciyarwa daga abin da Muka azurta su.

[22:36] Layyan dobbobi yana daga cikin hukunce-hukuncen ibadun da
ALLAH Ya sanya domin kanku.* Sai ku ambaci sunan ALLAH a kansu sa’ad
da suke tsaye a cikin layi. Sa'an nan idan aka ba da su a kan yankan layya,
to, ku ci daga gare su, kuma ku ciyar da matalauci da mai bara. Dalilin da ya
sa Muka hore maku su, la‘alla ku yi godiya.

[22:37] Namarsu ko jininsu ba su kai wa ga ALLAH, abin da kawai ke kai
wa gare Shi ita ce tagawa daga gare ku. Don haka ne Ya hore su saboda ku



domin ku nuna godiyarku da girmama ALLAH saboda shiriyar da Ya yi
maku. Kuma ka yi bishara ga masu kyautatawa.

Allah Yana Kare Mu’minai

[22:38] Lalle ne, ALLAH Yana tsaron wadanda suka yi imani. ALLAH ba Ya
son dukkan mayaudari, mai yawan kafirci.

Wuraren Bautar Yahudawa(Sawami’u),
Da Gidajen bautar Kirista (Kanisa), Da Masallatai

[22:39] An yi izni ga wadanda ake musguna masu da cewa, tunda an
zalunce su, To, ALLAH, hagiqa,Mai iko ne a kan taimakonsu.



[22:40] Wadanda aka muzguna wa daga gidajensu ba da wani hakki ba, sai
domin kawai suna cewa, “Ubangijinmu ALLAH ne.” Kuma ba domin
taimakon ALLAH ga mutane ba, sashensu da sashe, lalle, da an rasa
'sawami’ai’ (Ruhbanawa watau gidajen ibadar Yahudi) da ‘kanisai’
(gidajen ibadar Kirista) da masallatai wadanda ake ambatar ALLAH a cikinsu
da yawa. Kuma lalle, ALLAH Yana taimakon wanda yake taimakon Sa.
ALLAH ne Mai qarfi Madaukaki.

[22:41] Su ne wadanda, idan Muka ba su iko a cikin gasa, za su tsai da
sallah, kuma su bayar da zakkah, kuma su yi umurni ga yin adalci, kuma su
hana daga abin da babu kyau. Kuma aqgibar al'amura ga ALLAH take.

[22:42] Kuma idan suka garyata ka, to, mutanen Nuhu, da Adawa, da
Samudawa, sun garyata a gabaninsu.

[22:43] Da mutanen Ibrahim da mutanen Ludu.

[22:44] Da mazaunan Madyana, kuma an garyata Musa. Sai Na jinkirtawa
kafiran, sa'an nan kuma Na kama su. To, yaya barnaTa (gare su) ya
kasance?!

[22:45] Sa'an nan, sau da yawa daga algaryan da Muka halaka, saboda tana
zalunci ne. Sai ta kasance cikin kango, da yawan rijiyoyin da aka batar, da
kuma gidajen sarauta madaukaka.



[22:46] Shin, ba su yi yawon duniya ba ne, sa’annan su yi amfani da
hankalinsu, da kunnuwa da za su saurara? Lalle ne, makanta na ainihi, ba
makantar idanu ba ne, sai makantar zukata wadanda ke a cikin qirji.

[22:47] Kuma suna qgalubalantarka da ka kawo azaba, alhali kuwa ALLAH
ba gaza cika wa'adinSa. Kuma lalle ne, yini daya a wurin Ubangijinka kamar
shekaru dubu ne naku.

[22:48] Kuma sau da yawa daga algaryan da suka aikata zalunci a gabani,

Na yi jinkirin azaba gare ta, sa'an nan Na azabta ta. Kuma zuwa gare Ni
makoma take.

Manzon Allah Na Wa’adi

[22:49] Ka ce, "Ya ku mutane, an aiko ni ne zuwa gare ku, a matsayin mai
gargadi kawai, mai bayyanawa."



*22:49 An ba da wannan umurnin ne musamman zuwa ga manzon Allah na
Wa‘adi. Wannan gaskiyar, da takamaiman sunan manzon an dunqula su a
cikin Alqur’ani ta hanyar shifran riyadiyah, watau ilmin lissafi. Dubi dalla
dallan garin bayani, tare da hujjoji na ba gardama, a cikinshafi 2 da 26.

[22:50] To, wadanda suka yi imani, kuma suka aikata ayyuka na qwarai,
suna da gafara da arziki na karimci.

[22:51] Amma Kuma wadanda suka yi qogarin galubalantar ayoyinMu, sun
jawo wa kansu Jahim.

Sunnah*

[22:52] Kuma ba Mu aika wani manzo ba a gabaninka, ko wani Annabi, ba
tare da sai Shaidan ya yi karambani a cikin burinsa ba, sa'an nan ALLAH Ya
rusa abin da Shaidan ya aikata. ALLAH Yana kyautata ayoyinSa. Kuma
ALLAH Masani ne, Mafi hikimah.*



*22:52 A duk lokacin jarrabawa na wannan rayuwa, ana ba shaidan dama
ya bayyana ra‘ayinsa (an haife mu ne tare da wakilan shaidan a cikin
cikinmu). Wannan ne ke baiwa mutane daman su yi zabi tsakanin hujjar
Allah da hujjar shaidan. Hujjar shaidan ya kasance ne a kan qarya. Wannan
sunnah ita ce ke bayyana dalilin da ya sa wakilan shaidanu yawan qaryan
wauta, da zargin cin mutunci a kan kowane manzo (dubi 6:33-34; 8:30;
17:76; 27:70).

[22:53] Ta haka ne Ya sanya makircin shaidan ya kasance jarrabta ga
wadanda suke da shakka a cikin zukatarsu, da wadanda zukatarsu suka
daskare. Kuma lalle ne, azzalumai za su kasance tare da masu hamayya.

[22:54] Amma wadanda aka bai wa ilmi, za su gane gaskiya daga
Ubangijinka, sa’annan su yi imani da shi, kuma zukatarsu za su yarda da shi
ba wuya. Kuma lalle ne, ALLAH Mai shiryar da wadanda suka yi imani ne
zuwa ga hanya madaidaiciya.

[22:55] Amma wadanda suka kaﬂrta, ba za su gushe ba daga shakka har
sa’‘a ta zo masu na ba zata, ko kuwa mummunar azabar wani yini ta zo
masul.

Sarauta Shaidan Na Wani Dan Lokaci

[22:56] Dukan mulki a ranar nan ga ALLAH yake, Yana hukunci a
tsakaninsu. To, wadanda suka yi imani, kuma suka aikata ayyukan qwarai,
suna da gidajen Aljannar ni'ima.

[22:57] Alhali kuwa, wadanda suka kafirta, kuma suka garyata ayoyinmu, to
sun jawo wa kansu azabar wulakanci.

Yin Jihadi A Kan Tafarkin Allah

[22:58] Wadanda suka yi hijira a cikin tafarkin ALLAH sa'an nan kuma aka
kashe su, ko suka mutu, lalle ne ALLAH zai azurta su da arziki mai kyau.
Kuma lalle ne, ALLAH Shi ne Mafi alherin masu azurtawa.

[22:59] Lalle ne, zai shigar da su a wata mashiga wanda za su yi murna da
ita. ALLAH Masani ne, Mai haquri.

Taimakon Ikon Allah Ga Wanda Aka Qutanta

[22:60] Kazalika ne, aka rubuta cewa, wanda ya rama irin zaluncin da aka yi
masa, a cikin adalci, sa’annan aka qutanta masa saboda wannan, to, lalle
ne, ALLAH zai taimaka masa. ALLAH Mai yafewa ne, Mai gafara.

Allah Mai Iko

[22:61] Kazalika ne, ALLAH Yana shigar da dare a cikin yini, kuma Yana
shigar da yini a cikin dare, kuma ALLAH Mai ji ne,Mai gani.

[22:62] Kazalika, lalle ne ALLAH, Shi ne Gaskiya, kuma lalle ne, abin da

suke kira waninSa shi ne garya. Kuma lalle ne ALLAH, Shi ne Madaukaki,
Mai girma.

[22:63] Shin, ba ku gani ba, cewa ALLAH Yana saukar da ruwa daga sama,
sai gqasa ta juya algashi danye? ALLAH Mai tausasawa ne, Masani.



[22:64] Dukan abin da ke cikin sammai, da abin da ke cikin kasa, Na Shi ne,
kuma lalle ne, ALLAH Shi ne wadatacce, wanda ake gode wa.

[22:65] Shin, ba ku gani ba, cewa ALLAH Ya hore muku abin da yake cikin
gasa? Kuma jirage suna gudana a cikin teku, da umurninSa. Kuma Yana
hana taron halitta na sama domin kada su fadowa a kan gasa, sai in ya
kasance daidai da izninSa? ALLAH Mai tausayi ne ga mutane, Mafi jin qai.

[22:66] Kuma Shi ne wanda Ya raya ku, sa'an nan kuma Yana sa ku
mutuwa, sa'an nan kuma Ya sake rayar da ku. Lalle mutum, mai kafirci ne.

[22:67] Ga kowace al'umma, Mun sanya irin qungiyan ibadarsu.Saboda
haka, kada su yi jayayya da kai a cikin al'amarin (hadaya). Kuma ka ci gaba
da yin kira zuwa ga Ubangijinka. Lalle ne, kana a kan shiriya madaidaiciya.



[22:68] Kuma idan suka yi jayayya da kai, sai ka ce, "ALLAH ne Mafi sani
game da abin da kuke aikatawa."

[22:69] "ALLAH ne zai yi hukunci a tsakaninku, a Ranar Algiyamah game da
duk abin da kuke jayayya a aki."

G835 &) T, L LA £

z 7~

[22:70] Shin, ba ku sani ba, cewa ALLAH Ya san duk abin da yake a cikin
sama da kasa? Duka wannan yana cikin Littafi. Wannan ga ALLAH mai sauqi
ne.

[22:71] Amma duk da haka, suna bautawa baicin ALLAH, abin da bai sanya
wani iko ba game da su, kuma abin da ba su da wani ilmi game da su, Babu

wani mai taimakon azzalumai.

Nuna Qarfi Da Son Yin Fadi: Alama Ce Na Kafirci

[22:72] Kuma idan aka karanta masu ayoyinMu, bayyanannu, sai ka ga
muganci ya bayyana a fuskokin wadanda suka kafirta. Suna kusan su kai
farmaki ga wadanda ke karatun ayoyinMu zuwa gare su. Ka ce, "Shin, to, in
gaya muku abin da yake mafi sharri daga wannan? (ita ce) ALLAH Ya yi
alkawarin wuta ga wadanda suka kafirta; wannan ne makoma ta munana.”

Za Su Iya Halittar Quda?
[22:73] "Ya ku mutane, ga wani misali da aka buga wanda ya wajabta ku

saurara a hankali zuwa gare shi: Lalle ne wadanda kuke kira baicin ALLAH
ba za iya halitta quda ba, ko da sun yi gayya domin su yi haka. Bugu da qari,



idan quda ta sace masu wani abu, ba za su iya mayad da shi ba daga gare
shi; Mai nema da wanda ake neman gare shi masu rauni ne."

[22:74] Ba su gaddara wa ALLAH hakkin girmanSa ba. ALLAH Mai garfi ne,
Madaukaki.

[22:75] ALLAH na zaban manzanni daga mala’iku, har ma daga mutane.
ALLAH Mai ji ne, Mai gani.

[22:76] Ya san abln da ke gaban su da abin da ke bayansu. kuma zuwa ga
ALLAH ake mayar da dukan al'amura.

[22:77] Ya ku masu imani, Ku yi ruku'u, kuma ku yi sujadah, ku bauta wa
Ubangijinku, kuma ku aikata alheri, la’alla, ku sami babban rabo.

Ibrahim: Asalin Manzon Islama

[22:78] Kuma ku yi jihadi a cikin (al'amarin) ALLAH, hakkin JihadinSa. Shi
ne Ya zabe ku, sa’annan bai sanya wani qunci ba a kanku a cikin yin
addininku - addinin babanku Ibrahim. Shi ne ya yi maku suna Muslimi, tun
daga asali. Ta haka ne, manzo ya kasance mai shaida a kanku, ku kuma ku
kasance masu shaida a kan mutane. Saboda haka, ku tsayar da Sallah,
kuma ku bayar da Zakkah, kuma ku amince da ALLAH, Shi ne Majibincinku,
Majibinci Mai ni‘ima da kuma Mataimaki mMai ni‘ima.

*22:78 Duk da cewa manzanni sun yi wa‘azi ga addini daya ne, da cewa:
"Ku bauta wa Allah kadai,” Ibrahim ne farkon manzo da ya shifida sharudan
"Musulinci” (Islama) da “"Muslimi” [2:128]. Mene Ibrahim ya gara wa
Musulinci? Mun koya daga 16:123 cewa dukan shika shikan addini Musulinci
sun zo ne ta hannun Ibrahim (dubi shafi 9 & 26).



